
Қасим-Жўмарт Тўқаев ўт-
ган йилги нутқида Ҳукумат 
олдига 10та вазифа қўйган 
эди. Бугун ушбу 10та йўна-
лишнинг ижросини таҳлил 
қиламиз.

Президент 2029 йилгача Миллий 
иқтисодиёт ҳажмини 450 миллиард 
долларга етказишни режа сифатида 
белгилаб берди. Бунга эришиш учун 
мамлакат ички ялпи маҳсулоти ҳар 
йили камида 6 фоизга ўсиш керак. 
2024 йилнинг 11 ойи натижаларига 
кўра, ички ялпи маҳсулот ҳажмининг 
ўсиши 4,4 фоизни ташкил этган. Де-
мак, ИЯМни йил сайин 6 фоизга оши-
риш вазифаси бажарилмаган.

– Макроиқтисодий кўрсаткичлар 
билан бирга, фуқаролар аниқ даро-
мадларининг жадал ўсишини таъмин-
лаш муҳим, – деган эди Қасим-Жў-
март Тўқаев.

Миллий статистика бюросининг 
маълумотларига кўра, 2024 йилнинг 
III чорагида Қозоғистон аҳолисининг 
ўртача даромади ойига 210 840 тенге-
ни ташкил этган. Бу – 2023 йилнинг III 
чорагига нисбатан 12,3 фоиз юқори. 
Пулнинг қадрсизланишини инобатга 
оладиган бўлсак, аҳолининг дарома-
ди 3,6 фоизга ошган. 

БИРИНЧИ. Бюджет ва солиқ сиё-
сатининг самарадорлигини оши-
риш

Давлат раҳбари сўнгги беш йил-
да бюджет тақчиллиги 11 триллион 
тенгедан ошиб кетганини айтиб, Ҳу-
куматнинг молия-иқтисодиёт блогига 
бюджет ва солиқ сиёсати самарадор-
лигини оширишни топширган эди.

“2025-2027 йилларга мўлжаллан-
ган республика бюджети тўғрисида”ги 
Қонунда бюджет тақчиллиги 10 трлн. 
700 млн. тенге деб белгиланган. Де-
мак, жорий йилда бюджет тақчиллиги 
11 трлн. тенгени ташкил этади. 

Президент солиқ кодексини тайёр-
лаш ишларини танқид остига олди.

– Қўшимча қиймат солиғининг ўзи-
ни ислоҳ қилиш керак. Уни 12 фоиз-
дан 16 фоизга ошириш муаммони 
ҳал қилмайди. Бу қадам элимизнинг 
сармоявий жозибадорлигига таъсир 
кўрсатиши мумкин, – деган эди.

Бош вазир Ўлжас Бектенов 23 ян-
варь куни экспертлар билан учрашиб, 
Солиқ ва Бюджет кодексларини иш-
лаб чиқиш масаласини муҳокама қил-
ди. Мазкур йиғилишда вазирлар маҳ-
камасининг молия-иқтисодиёт блоги 
қўшилган қиймат солиғини 20 фоизга 
оширишни таклиф қилаётганини маъ-
лум қилди. Амалдаги бюджет қону-
нида жорий йилги солиқ даромади – 
15,1 трлн. тенге, харажати – 25,1 трлн. 
тенге ҳажмда белгиланган. Янги со-
лиқ кодекси сўнгги таклифлар асоси-
да қабул қилинса, бу – йил сўнггигача 
бюджетга солиқдан қўшимча 7,5 трлн. 
тенге тушади дегани. Бу Миллий жам-
ғармадан 2024 йилгидек кўп маблағ 
олмаслик имконини беради.

ИККИНЧИ. Янги сармоявий давр
Қасим-Жўмарт Тўқаев асосий капи-

талга жалб этилган сармоянинг ички 
ялпи маҳсулотга чаққандаги улуши 
камайиб кетаётганидан хавотирда 
эканлигини билдирган эди. Расмий 
статистикага кўра, 2024 йилда мазкур 
кўрсаткич 19 трлн. 375 млрд. тенгени 
ташкил қилиб, 2023 йил билан нисба-
тан 7,5 фоизга ортган. 

Ҳукумат Президентнинг Миллий 
инфратузилма режасини тасдиқлаш 
тўғрисидаги топшириғини 2024 йил-
нинг июль ойи охирида бажарди.

Давлат дастурлари 204та асосий 
лойиҳани ўз ичига олади. Хусусан, 
энергетика инфратузилмасини ри-
вожлантиришга мўлжалланган 46та 
лойиҳа, транспорт инфратузилмасига 
йўналтирилган 59та лойиҳа, сув таъ-
миноти ҳамда сув буриш инфратузил-
масига 89та лойиҳа, рақамли инф-
ратузилма доирасида 10та лойиҳа 
тайёрланган.

Ушбу 204та лойиҳани 2029 йилга 

қадар амалга ошириш учун 40,1 трлн. 
тенге маблағ керак. Ҳукумат унинг 1 
трлн. тенгесини республика бюдже-
тидан, 500 млрд. тенгесини Миллий 
жамғармадан, 2 трлн. тенгесини ҳо-
кимликлар бюджетидан, қолган 36,6 
трлн. тенгесини бюджетжан ташқари 
маблағдан, яъни сармоялардан жалб 
қилмоқчи. Бундай режани қоғоз кўтар-
гани билан, Қозоғистон иқтисодиёти 
қай даражада кўтара олишини вақт 
кўрсатади.

– Мамлакатдан ноқонуний чиқарил-
ган активларини қайтариш сармоя-
нинг яна бир манбаи бўлиши керак, 
– деган эди Қасим-Жўмарт Тўқаев.

Таъкидлаш жоиз, Қозоғистонга қий-
мати 1, 09 трлн. тенге активлар қайта-
рилиб, маблағ Қозоғистон иқтисодиё-
тини қайта сармоялашга сарфланди. 

УЧИНЧИ. Давлат хариди тизими-
ни ислоҳотлаш

2024 йилнинг июль ойида амал-
даги давлат хариди тўғрисидаги 
қонун бекор қилиниб, 2025 йилнинг 
январидан бошлаб, янги қонун жорий 
этилди.

Янгиланган қонун туфайли танлов 
ўтказиш муддати қисқартирилди. 
Аниқроғи, танловларнинг ҳужжатла-
рини муҳокама қилиш 5 иш кунидан 
2 иш кунигача; аризаларни қабул қи-
лиш 15 кундан 5 кунгача; аризаларни 
кўриб чиқиш ва қарор қабул қилишга 
ажратилган вақт 10 кундан 3 иш куни-
гача камайди.

Шунингдек, қурилишга боғлиқ дав-
лат хариди жараёнига ҳам жамоатчи-
лик мониторингги жорий этилмоқда. 
Ишларни бажариш жадваллари, 
шартларнинг ижроси тўғрисидаги 
ҳисоботларни эълон қилиш қоидаси 
киритилмоқда.

Харид натижалари бўйича шикоят 
қилишнинг янги тартиби эса харид 
ташкилотчисига келиб тушган ши-
коятларни кўриб чиқиш имконини 
беради.

Давлат раҳбари шерикчилик қури-
лишидаги қонунбузарликларни барта-
раф этиш бўйича кўрсатмалар берди. 
2024 йилнинг якунида Мажлис де-
путатлари шерикчилик тузилмасини 
тартибга солувчи қонун лойиҳасини 
биринчи ўқишда маъқуллади.

Саноат ҳамда қурилиш вазирлиги-
нинг маълумотларига кўра, давлати-
мизда шерикчилик қурилиши асосида 
барпо этилаётган 51та муаммоли 
иншоот бор.

Шунингдек, Давлат раҳбари ра-
қамли тенгега сармоя киритиш ор-
қали давлат маблағи қай даражада 
сарфланаётганини назорат қилиш 
бўйича топшириқ берди. Уюшган жи-

ноятчиликка қарши кураш агентлиги 
Ҳукумат ва Миллий банк билан бир-
галикда ушбу лойиҳани йўлсозлик со-
ҳасига йўналтириш тўғрисида қарор 
қабул қилди.

– Дастак ҳозирнинг ўзида ишлай 
бошлади. Дастлабки рақамли тенге-
лар етказиб берувчилар ва пудрат-
чиларга жўнатилди. Шундай қилиб, 
Қарағанди вилоятида “Достық-Мо-
йынты” темир йўли қурилишига 164 
миллиард тенге, Атиров вилоятида 
“Мұқыр-Кұлсары” автомобиль йўлини 
таъмирлашга 100 миллион рақамли 
тенге ажратилди, – деб ёзади агент-
ликнинг расмий сайти.

ТЎРТИНЧИ. Иқтисодиётни маж-
муавий равишда эркинлаштириш 

Ўтган йили Президент топшириғи 
билан Иқтисодиётни эркинлаштириш 
тўғрисидаги Фармон кучга кирди.

Мазкур ҳужжат асосида 2027 йил-
гача квазидавлат компанияларини 
яратишга мораторий жорий этилди. 
Ваколатли идоралар 2024 йил 31 де-
кабргача республика ҳамда маҳаллий 
даражадаги барча давлат ва квази-
давлат активларини аудит текширув-
дан ўтказиши шарт эди.

Мазкур Фармон доирасида ташкил 
этилган Миллий хусусийлаштириш 
идораси июнь ойида биринчи йиғи-
лишни ўтказди. Иқтисодиётни эркин-
лаштириш тадбирлари ёқилғи-энер-
гетика мажмуасини ўз ичига олади. 
Ҳозир жамоатчилик орасида бензин 
ва дизель нархини давлат томонидан 
созлашдан воз кечиш масаласи муҳо-
кама қилинмоқда.

БЕШИНЧИ. Ишлаб чиқаришни ри-
вожлантиришга жўшқинлик бериш 

2024 йилда қиймати 1,3 трлн. тен-
гега тенг 180та сармоявий лойиҳани 
амалга ошириш режалаштирилган 
эди.

Йил давомида амалга оширилган 
геологик ишлар туфайли 17та кон 
давлат рўйхатидан ўтказилди. Уларга 
олтин, кумуш, мис, рух, темир, қўр-
ғошин, вольфрам, хром, молибден, 
марганец конлари киради.

Шунингдек, жорий йилда илк бор 1 
млрд. 776,5 млн. куб метр газ захира-
сига эга 6та кон давлат тасарруфига 
ўтди.

ОЛТИНЧИ. Агросаноат мажмуа-
сини ривожлантириш ва сув захи-
раларидан тежамкор фойдаланиш

Президент Қасим-Жўмарт Тўқаев 
баҳорги экиш ва кузги йиғим-терим 
учун имтиёзли насиялар миқдорини 
уч йил ичида 1,5 триллион тенгега 
ошириш зарурлигини айтган эди.

– Сармоявий лойиҳалар учун им-
тиёзли насияни 800 миллиард тенгега 

етказиш зарур. Имтиёзли лизинг учун 
ҳар йили камида 450 миллард тенге 
ажратилиши керак. Шунда йил сайин 
қишлоқ хўжалиги техникасининг 10 
фоизи янгиланади. Бу тадбирлар 
қишлоқ хўжалигининг ялпи маҳсуло-
тини 2 баравар оширади, – деган эди.

Ҳукуматнинг соҳага оид йиллик 
ҳисоботида баҳорги экиш ва кузги 
йиғим-теримларни ўтказиш учун 570 
млрд. тенге ажратилганини кўриш 
мумкин. 2025 йилда яна 700 мил-
лиард тенге ажратилиши режалашти-
рилган.

Давлат раҳбари ўтган йилги йиғи-
лишда қишлоқ хўжалиги саноатида 
қайта ишлаш улушини 70 фоизга 
етказиш вазифаси ҳали бажарилма-
ганини айтган эди. Аниқроғи, 2024 
йилда ушбу кўрсаткич 40 фоизга 
етиши керак эди. Ҳукуматнинг йиллик 
ҳисоботида бу кўрсаткич ҳақида ҳеч 
нарса айтилмаган.

ЕТТИНЧИ. Коммунал ва энерге-
тика шўъбасини замонавийлашти-
риш

Ўтган ҳафтада энергетика ва ком-
мунал хўжалик соҳасини янгилашнинг 
миллий лойиҳаси қандай амалга оши-
рилаётгани ҳақида матбуот анжумани 
ўтди.

Бош вазир ўринбосари Қанат Бў-
зимбаевнинг айтишича, миллий ло-
йиҳа икки асосий блокдан иборат. 
Биринчиси – келгуси беш йил ичида 
тахминан 7300 мегават электр энер-
гиясини етказиб бериш ва ишлаб чи-
қариш. Бунинг учун 6 трлн. тенгедан 
зиёд маблағ сарфланади.

Лойиҳанинг иккинчи қисми – ком-
мунал тармоқларни янгилаш. Бу ерда 
киритилган сармояларнинг умумий 
ҳажми тахминан 6,8 триллион тенге-
ни ташкил этади. Бу маблағ 86 минг 
чақирим коммунал тармоқларни янги-
лаш, замонавийлаштириш ва ривож-
лантиришга мўлжалланган.

САККИЗИНЧИ. Транспорт логис-
тикасининг салоҳиятини ошириш

2024 йил давлат дастури доираси-
да 12 минг чақирим йўлларни таъмир-
лаш ҳамда қуриш ишлари бошланди. 
Унинг 7 минг чақирими йил сўнггигача 
якунланиши керак эди. 

Ўтган йили 1 401 чақирим темир 
йўл таъмирланди, 143 йўловчилар 
вагони, 185 локомотив ва 1,5 минг 
юк вагони янгиланди. Алмати ва Қи-
зилўрда аэропортларида янги йўлов-
чилар терминаллари фойдаланишга 
берилди. Натижада терминалларнинг 
ўтказиш қобилияти Алматида 6 бара-
вар, Қизилўрдада 7 бараварга ошди. 
Астана, Ақтўбе, Шимкент, Қарағанди, 
Жезқазған, Ақтов ҳамда Павлодар 

аэропортларидаги учиш-қўниш йўлак-
лари таъмирланди.

ТЎҚҚИЗИНЧИ. Иқтисодиётни ра-
қамлаштириш, сунъий заковат тех-
нологиясидан кенг фойдаланиш

Қ ас им -Жў м арт  Тў қ ае в  у ш бу 
йўналишда махсус Digital Nomad 
Residency махсус дастурини ишга 
туширишни топширди. Ушбу вазифа 
доирасида 1 ноябрдан Neo Nomad 
визаси ишга туширилди. Уч ой ичида 
бу визани фақат 1 кишигина расмий-
лаштиргани маълум бўлди. У энерге-
тика ва молия соҳасидаги туркиялик 
мутахассис – Сертач Йенер.

Умуман, ўтган йили QR-код ёр-
дамида 8 миллиондан зиёд имзо 
қўйилиб, Digital ID тизими орқали 18 
миллиондан зиёд мувофиқлаштириш 
тадбири олиб борилган. Қозоғистон-
нинг eGov сунъий интеллект техно-
логиясини Тожикистон, Того, Сьерра-
Леоне каби давлатлар ўзларига мос-
лаштириб, фойдаланишга киришди.

2024 йили мамлакатдаги IT компа-
нияларнинг сони 18 683га етди.

Рақамли тараққиёт, инновациялар 
ҳамда аэрокоинот саноати вазирлиги 
таркибида Сунъий заковат қўмитаси 
ташкил этилди.

Шунингдек, 2024-2029 йилларга 
мўлжалланган СЗни ривожлантириш 
концепцияси тасдиқланиб, СЗ тўғри-
сида қонун лойиҳаси тайёрланди.

ЎНИНЧИ. Ижтимоий соҳа
Давлат раҳбари “Ана тілі” газетаси-

га берган мусоҳабасида Ҳукуматнинг 
бир йиллик фаолиятига баҳо берди.

– Ҳукуматнинг вазифаси – иқ-
тисодий тараққиётни таъминлаш 
ҳамда фуқаролар фаровонлигини 
оширишдан иборат. Умуман олганда, 
Вазирлар маҳкамаси ушбу вазифани 
сидқидилдан бажармоқда. Ўтган йил 
иқтисодиётни ранг-баранглаштириш, 
қайта ишлаш саноатини ривожлан-
тириш, инфратузилмани замона-
вийлаштириш каби йўналишларда 
амалга оширилган ишлар самара 
бермоқда. Албатта, иш бор жойда 
муаммолар ҳам бўлади. Мен вазир-
лардан доимо самарали фаолият 
юртишни ва қарор қабул қилишда да-
дил бўлишни ҳар доим талаб этаман, 
– деди Президент.

Ноябрь ойида долларнинг миллий 
валютага нисбатан эркин курси 500 
тенгелик чегарадан ошиб кетиши, бу 
ҳақиқатан ҳам Ҳукуматнинг молия-
вий-иқтисодий блоги заиф ишлаётга-
нини кўрсатади. Бунга қадар Миллий 
жамғармадан олинган трансферт 
миқдори пандемия давридаги хара-
жатлардан ошиб кетган эди.

Президент табрик йўллади 
Қасим-Жўмарт Тўқаев Беларусь раҳбари Алек-

сандр Лукашенкони Президент сайловидаги ғалабаси 
билан қутлади.

Учрашувда Қозоғистон-Беларусь кўп қиррали ҳам-
корлик муносабатларини минтақавий ва халқаро ташки-
лотлар доирасида янада ривожлантиришнинг долзарб 
масалалари муҳокама қилинди.

Akorda.kz. маълумотлари асосида. 

ҲУКУМАТНИНГ КЕНГАЙТИРИЛГАН МАЖЛИСИ: 
ПРЕЗИДЕНТ ЎТГАН ЙИЛИ ҚАЙСИ ЙЎНАЛИШЛАРГА 

Сиёсат ва иқтисодиёт

Муҳтарам Президентимиз Қ. Тўқаев-
нинг Ҳукуматнинг кенгайтирилган йиғи-
лишида сўзлаган нутқини диққат билан 
тингладим. Ўтган йилга сарҳисоб ясаш 
ҳамда қисқа муддатлар ичида бажари-
лиши керак бўлган долзарб масалалар 
муҳокамасига бағишланган мажлисда 
асосан иқтисодиёт мавзусига урғу бе-
рилди. 

Президент республикада иқтисо-
дий кўрсаткичлар ўсаётгани билан ҳал 
этилмай келаётган муаммолар кўплиги 
ҳақида куюниб гапирди. Шунингдек, 
бугунги оламшумул ўзгаришлар даври-

да Қозоғистон ўзининг қайси ёндашуви, йўналишига эга бўлиши, 
қандай аниқ стратегия ва чора-тадбирлар қабул қилиши керакли-
гига тўхталди. Ҳукуматга бюджет сармоясини тежамкорлик билан 
сарфлаб, “кўрпага қараб оёқ узатиш” даври келганини эслатди. 
Қозоғистонга хориж сармоясини жалб этиш борасидаги фаолият-
ни кучайтириш юзасидан топшириқлар берди. Айниқса, идора-
лараро расмиятчилик туфайли сармояни ўзлаштириш кўп вақт 
талаб этаётганини таъкидлади. Хорижий сармояларни жалб этиш 
суръатлари 2023 йилга нисбатан бултур Ақтўбе, Алмати, Атиров, 
Шарқий Қозоғистон, Жамбил, Павлодар, Шимолий Қозоғистон 
вилоятлари ва Алмати шаҳрида кузатилганини салбий омил си-
фатида кўрсатди. Ҳукуматга барча даражадаги сармоядорларни 
топиш, қўллаб-қувватлаш ва ҳимоя қилиш вазифасини топширди. 
Хорижий сармоядорларни асосан Қозоғистонда янгидан очилган 
17та кон соҳасига жалб этиш зарурлигини алоҳида қайд этди. Кон-
чилик тармоғида ислоҳотлар давом этишини таъкидлади. 

Бундан ташқари сайёҳлик соҳасига ҳам сармоя зарурлигини, 
сармоядорлар ёрдамида зудлик билан инфратузилмани барпо 
этиш, янгилаш масаласини шахсан ўзи қўллаб-қувватлашини таъ-
кидлади. 

Менимча, Ҳукумат йиғилишида кўтарилган ҳар қандай масала 
долзарб. Масалан, давлатдан кам таъминланган оилаларга бе-
рилаётган ижтимоий ёрдам соҳасидаги муаммолар бежиз айтил-
мади. Президент ёш авлодни нафақа-эҳсонлар ҳисобига яшашга 
эмас, балки меҳнат қилиб, боқимандалик, қарамлик, танбаллик 
каби иллатлардан йироқ бўлишга ўргатишни эслатди. Қўшни мам-
лакатлардан келиб, бизда ишлаб, оилаларини боқаётган минглаб 
меҳнат муҳожирларининг фаолияти ҳурматга сазоворлигини ай-
тиб ўтди. 

Шундай экан, йил бошидан Юртбошимиз томонидан берилган 
топшириқлар ижросида биз ҳам фаол бўлайлик, фидойи меҳнати-
миз билан юртимиз равнақига ҳисса қўшайлик!

Алишер СОТВОЛДИЕВ,
ҚР Парламенти Сенати депутати. 

Президент ташаббуслари – амал дастури

ЭЗГУ ТАШАББУСЛАР, 
ИЗЧИЛ ИСЛОҲОТЛАР – 

ТАРАҚҚИЁТГА ЙЎЛЛАНМА

Куни кеча Давлат раҳбари Қасим-Жў-
март Тўқаев раислигида Ҳукуматнинг 
кенгайтирилган йиғилиши ўтди. Прези-
дент йил бошидаги муҳим йиғилишда 
давлат, ҳукумат, вилоят раҳбарлари ва 
жамият олдида турган масалалар юза-
сидан топшириқлар берди. 

Тадбирда халқимизни йиллар даво-
мида қийнаб келган муҳим муаммолар 
ҳал қилинди. Давлат раҳбари мамлака-
тимиз жаҳондаги тарифларга доир санк-
ция можаролари даврида иқтисодий ва 
ижтимоий тараққиёт йўлидан оғиб кет-
маслиги учун Қозоғистон инновациялар 

борасида ҳар соҳада самарали йўналишни қабул қилиши зарур-
лигини таъкидлади. 

Қасим-Жўмарт Тўқаев йиғилишда жамият томонидан ўртага 
ташланган кўплаб саволларга жавоб берар экан, мамлакатимиз-
даги сиёсий, ижтимоий, иқтисодий, молиявий ва солиқ ҳолатини 
тўлиқ кузатиб бораётганини таъкидлади. Бу эса оддий халқнинг 
келажакка ишончини мустаҳкамлайди. 

Деҳқон хўжаликларини қўллаб-қувватлаш дастакларини қайта 
кўриб чиқиш жоиз. Президент кредит берилишининг тартиб-тао-
милларини соддалаштириш муҳимлигини таъкидлади. Бундай 
ёндашувлар зарурлигига мисол сифатида у ҳосил ҳажми кўпайиб, 
нархлар тушиб кетганлигини таъкидлади. “Ишчи касблари йили” 
доирасида ушбу касбларнинг нуфузини оширишга қаратилган 
қатор чора-тадбирлар амалга оширилади. Хусусан, касб-ҳунар 
ва техник таълим тизимини тўлиқ қайта кўриб чиқиш режалашти-
рилган. Бу ишга тадбиркорликни кенг жалб этиш мақсадида барча 
касб-ҳунар таълими ташкилотлари учун давлат буюртмаси ҳажми 
оширилади ва тенглаштирилади. Ўз навбатида, ҳокимлар тад-
биркорлар билан биргаликда минтақалар учун устувор йўналиш-
ларни белгилаш ва коллежларни талабчан кадрлар тайёрлашга 
йўналтириш имкониятига эга. 

Шунингдек, тадбирда “Халқ овозига қулоқ солувчи давлат” 
концепциясини амалга ошириш чоралари белгиланди. Шу билан 
бирга, нафақат тинглаш, балки кўтарилган масалаларни ҳал этиш 
бўйича тизимли ишларни олиб бориш муҳим.

Нурлан ҚЎЙБАҒАРОВ, 
Тўлебий туман маслаҳати раиси.

ТАРАҚҚИЁТНИНГ
ЯНГИ ЙЎНАЛИШИ 

БЕЛГИЛАНДИ

Вилоят ҳокими Нуралхан Кўшеров 
раислигида Минтақавий сармоявий 
штабнинг жорий йилдаги дастлабки 
йиғилиши ўтди. Унда вилоятда амалга 
оширилаётган 15та лойиҳанинг ижроси 
ва бошқа долзарб масалалар муҳокама 
қилинди. Йиғилишда Сайрам тумани 
ҳокими Арман Сабитов, хусусий тад-
биркорлар ва сармоядорлар иштирок 
этди.

2024 йилда Сайрам тумани иқтисодиё-
тига жалб этилган сармоялар ҳажми 71 
651,1 млн. тенгени ташкил этди. Кўрсаткич 
тегишли даврга нисбатан 19 183,0 млн. 
тенгега ошган. Ўтган йили жами 11та лойи-
ҳа амалга оширилиб, қиймати 15,5 млрд. 
тенгени ташкил этди. Натижада 235та янги 
иш ўрни яратилди.

Бугунги кунда Сайрам тумани ҳудудида 
«БГҚ ТҮРКІСТАН» МЧБ томонидан буғ-
газ станциясининг қурилиш ишлари олиб 
борилмоқда. 2024 йилда бу ишларга 6,1 
млрд. тенге сармоя жалб этилди. Умумий 
лойиҳа қиймати – 800,0 млрд. тенге. Ин-
шоот ишга туширилгач, 300дан зиёд иш 
ўрини ташкил этилади. Қурилиш жараё-
нида 2000 киши иш билан таъминланади. 
Шу кунларда 60 гектар ер майдонида қу-
рилиш-монтаж ишлари олиб борилмоқда. 

2025 йилда газ ва буғ турбиналари, иссиқ-
лик қозонлари, ҳавони совитиш ускунала-
ри, ҳимоя ва ҳисоб-китоб тизимлари каби 
лойиҳага зарур жиҳозлар етказилади.

Жорий йил Сайрам тумани ҳудудида 
жами қиймати 62,3 млрд. тенгени ташкил 
этувчи 21та сармоявий лойиҳани амал-
га ошириш режаланган. Натижада, 1045 
киши иш билан таъминланади. Лойиҳа-
лардан бири – 10 000 бош қорамол учун 
замонавий бўрдоқилаш майдони, кушхона, 
совитиш омборлари, музлатгич камерала-
ри ва гўштни қайта ишлаш цехини ўз ичига 
олган мажмуа. «MEAT MAGNAT» қишлоқ 
хўжалиги ширкати томонидан қурилаётган 
лойиҳанинг қиймати – 6,7 млрд. тенгени 
ташкил қилади. Очилиши кутилаётган иш 
ўринлари сони 50та. Лойиҳа ишга туши-
рилгач, йилига 5000 тонна гўшт қайта иш-
ланади, 50дан зиёд иш ўринлари ташкил 
этилади. Мажмуа қурилиши 2024 йилда 
бошланиб, 2027 йилда фойдаланишга 
топширилади. Ҳозир кунда «Premium Beef 
Well» МЧБ (Ўзбекистон) билан ҳамкорлик 
бўйича шартнома имзоланган. Жорий йил 
июнь ойида 10та чорвачилик мажмуаси-
нинг қурилишини якунлаш режаланмоқда.

Жорий йилда Сайрам туманида 5000 
бош қорамолга мўлжалланган чорвачилик 

мажмуаси, кушхона, гўштни чуқур қайта 
ишлаш цехи ва қонни қайта ишлаш корхо-
наси фаолияти йўлга қўйилади. «KAZ ECO 
MEAT» МЧБ томонидан қурилиш ишлари 
олиб борилаётган лойиҳа қиймати 6,0 
млрд. тенгени ташкил қилади. Шунингдек, 
«GEN GROUP KAZAKHSTAN» МЧБ томо-
нидан иссиқхона мажмуасининг иккинчи 
босқичи қурилмоқда. Лойиҳа қиймати – 7,2 
млрд. тенге. Натижада 60дан зиёд иш ўр-
ни очилади. Йилига 1800 тонна помидор, 
1000 тонна банан ва 120 тонна қулупнай 
етиштирилади. Корхона 5 гектарда банан, 
5,5 гектарга помидор, 1 гектарга қулупнай 
етиштириш учун янги технологияли иссиқ-
хона қуришни режалаштирган.

Шунингдек, туманда махсус техника иш-
лаб чиқарувчи корхона барпо этилмоқда. 
«KUZOV KARABULAK» МЧБ томонидан 
қурилиш ишлари олиб борилаётган ло-
йиҳанинг қиймати 2 500,0 млн. тенге. Ло-
йиҳа ишга туширилгач, 500 киши доимий 
иш билан таъминланади. Бу ерда йилига 
500та тиркама ишлаб чиқарилади. Ҳозир-
ги кунда қурилиш-монтаж ишлари олиб 
борилмоқда. 

Сайрам туман ҳокимининг
 матбуот хизмати.

ИНТИЛИШ, ИЗЛАНИШ,
ФАОЛЛИК ДАВРИ

САЙРАМДА 62,3 МЛРД. ТЕНГЕНИ ТАШКИЛ ЭТУВЧИ 
21та САРМОЯВИЙ ЛОЙИҲАНИ АМАЛГА ОШИРИШ РЕЖАЛАНГАН

ҚР Парламенти Сенати 
депутати Алишер Сотвол-
диев хизмат сафари билан 
Туркистон шаҳрига ташриф 
буюрди. 

У дастлаб “Дўстлик уйи” 
фаолияти билан танишди. 
Вилоят ўзбек этномаданият 
бирлашмаси аъзолари билан 
учрашиб, эл равнақи йўлида 
амалга оширилаётган чора-
тадбирлар ҳақида гапириб 
берди. Ўз навбатида, вилоят 
ЎЭМБ қошидаги Оқсоқоллар 
кенгаши раиси Зуппархон Чол-
донов бирлашманинг галдаги 
режалари билан ўртоқлашиб, 
ҚХАнинг 30 йиллиги доира-
сида амалга ошириладиган 
тадбирларни баён қилди. Уч-
рашувда туман ва шаҳарлар-
дан келган оқсоқоллардан, 
жумладан, Сайрам туманидан 
Омонулла Бекжонов, Бахтиёр 
Шомуродов, Туркистон шаҳри-
дан Муҳаббат Иброҳимова ва 
Кентов шаҳридан Маъмуржон 
Йўлдошевлар ўз фикр-мулоҳа-
заларини билдиришди.

Сўнг сенатор А. Сотволдиев 
иштирокида вилоят ҚХА қоши-
даги Журналистлар ва блогер-
лар клубининг мажлиси ўтди. 
Мақсад – ижтимоий бағрикенг-
ликни мустаҳкамлаш, ҳамжи-
ҳатлик муҳити ва умуммиллий 
бирликни таъминлашда ОАВ-
нинг саъй-ҳаракатларини бир-
лаштириш, Қозоғистон халқи 
Ассамблеясининг 30 йиллиги 
доирасида ташкил этиладиган 
тадбирлар борасидаги так-

лифларни муҳокама қилиш 
ҳамда ахборот соҳасини тако-
миллаштириш эди.

Тадбирда, шунингдек, ви-
лоят ҳокимининг ўринбосари 
Ертай Алтаев, вилоят ижти-
моий тараққиёт бошқармаси 
ҳамда “Ижтимоий тотувлик” 
ДКК раҳбарияти, муассаса хо-
димлари ҳамда ҚХА қошидаги 
Журналистлар ва блогерлар 
клуби аъзолари, минтақадаги 
таниқли журналистлар, ОАВ 
ходимлари иштирок этди. 

Тадбирни клуб раиси Ерсул-
тан Амирбек олиб борди. Е. 
Алтаев ижтимоий тотувликни 

мустаҳкамлаш йўналишида 
минтақада олиб борилаётган 
тадбирларга тўхталиб, ОАВ 
вакиллари нафақат ахборотни 
етказиб бериш, балки фуқа-
ролар онггида давлат сиёсати 
тамойилларини шаклланти-
риш лозимлигини таъкидлади.

Алишер Сотволдиев этика 
қоидаларига риоя қилиш, шу-
нингдек, этнослараро масала-
ларни ёритишда журналист-
лар масъулиятини шаклланти-
риш зарурлигини таъкидлади.

Шунингдек, тадбир доираси-
да ижтимоий тармоқ фойдала-
нувчилари орасида уюштирил-
ган “Шаңырақ” ижодий танло-

вининг тақдимоти ўтди. Мазкур 
танлов 2025 йил – ҚХАнинг 30 
йиллиги ҳамда Президентнинг 
“2025 йил – “Касбий ишчилар 
йили” деб эълон қилиниши му-
носабати билан ўтказилмоқда.

Бу борада, ижтимоий тар-
моқ фойдаланувчилари энг ях-
ши мақолалар бўйича “Бауыр-
лас” мавзуида омадини синай-
дилар. Танловнинг совринлар 
жамғармаси – 1 млн. тенге. 
Унинг ғолиблари ва соврин-
дорлари 25 октябрь – Респуб-
лика куни арафасида тақдир-
ланади.

М. УСМОНОВА.

ЯНГИ ҒОЯЛАР
МАҚСАДИ  ЖИЛОЛАНДИ

Тулкибош қасабасига қарашли “Grand Flour Industry” МЧБ йили-
га ўртача 800-1000 тонна юқори сифатли ва биринчи навли ун ва 
ем-хашак ишлаб чиқаради. Маҳсулотлар “ARDA Түлкібас” бренди 
билан экспортга ҳам чиқарилади. Туман ҳокими Асқар Естибаев 
яқинда таъмирлаш ишларидан сўнг қайта иш бошлаган корхона-
нинг фаолияти билан танишди.

Завод бир кеча-кундузда 150 тоннагача ун ишлаб чиқариш 
қувватига эга. Бугунги кунда бу ерда 23 одам доимий иш билан 
таъминланган. Шунингдек, ҳоким Тулкибошдаги “Мұрагер” МЧБ-
нинг сабзавот сақлаш омборини кўздан кечирд и. Омбор 3000 минг 
тонна маҳсулотга мўлжалланган иккита бинодан иборат. 

Туман ҳокими тадбиркор ва мутасадди мутахассислар билан 
биргаликда муҳим иншоотни янгилаш масаласини пухталаб, те-
гишли бўлим раҳбарига бу борада аниқ таклифлар киритишни 
топширди.

Вилоят ҳокимининг матбуот хизмати. 

Вилоят ишчи гуруҳининг 
Шимолий ва Шарқий Қо-
зоғистон минтақаларига 
“Серпін–2050 мангу эл ёш-
лари – индустрияга” дав-
лат дастури бўйича таҳсил 
олаётган ёшлар билан уч-
рашувлари ва ҳамкорлик 
муносабатларини ўрнатиш 
тадбирлари бошланди. 

Махсус ишчи гуруҳ аъ-
золари Ўскемен шаҳридаги 
Сарсен Аманжўлов номидаги 
Шарқий Қозоғистон универси-
тетида бўлиб, илмий тадқиқот 
маркази, узлуксиз ва умум-
қамровли таълим маркази, 
ётоқхона, IT ва жаҳоншунос-
лик фанлари олий мактаби 
сингари олий ўқув юртининг 
йирик тузилмавий бўлимлари 
фаолияти билан танишди. 
Ушбу университетда 472 на-

фар талаба “Серпін–2050” 
дастури бўйича таҳсил олмоқ-
да. Шу жумладан, Туркистон 
вилоятидан 201 нафар талаба 
ўқимоқда.

Хизмат сафари чоғида ви-
лоят делегацияси аъзолари 
Даулет Серикбаев номидаги 
Шарқий Қозоғистон техник 
университети талабалари би-
лан учрашишди. Қозоғистон-
Германия институтида бўлиб, 
талабалар уйида истиқомат 
қилаётган ёшларнинг шарои-
ти билан танишишди.

Вилоят ҳокимининг 
матбуот хизмати.

ОЛИЙ ТАЪЛИМ МАСКАНЛАРИ 
РАҲБАРЛАРИ БИЛАН УЧРАШУВКАСБНИНГ ТАГИ НАСИБА



“Сўранг, жавоб берамиз!” 

6№11 (3512), пайшанба, 
30 январь 2025 йил.

Janubiy.kz 3Жамият ва маънавият

Ўтган йили ҚР Президенти 
Қасим-Жўмарт Кемелули Тў-
қаевнинг ташаббуси билан та-
рихий шахс – давлат ва жамоат 
арбоби Нуртас Ўнгдасиновнинг 
120 йиллик юбилейи кенг ни-
шонланди. Вилоят оқсоқоллар 
кенгаши раиси, обунада фаол 
жонкуяримиз Жарилқасин Аз-
ретбергенов бошчилигидаги 
фахрий отахонлар Арис–Тур-

кистон канали қурилиши ло-
йиҳасини тайёрлаган ҳамда 
СССР Халқ депутати Шароф 
Ниёзовнинг 15та Иттифоқдош 
Республикалар раҳбари Иосиф 
Сталин қабулида масаланинг 
ижобий ҳал қилинишини таш-
кил этган Нуртас Ўнгдасинов 
номини Арис–Туркистон ка-
налига бериш ташаббусини 
кўтарди. 

Марҳум меҳнат фахрийси, 
оқар сув таъминоти соҳаси му-
тасаддиси Анорбой Хўжамов 
ҳаётлигида газетага берган 
мусоҳабасида Арис–Туркистон 
каналининг биринчи босқичи 
1960 йили тантанали равишда 
фойдаланишга топширилгани-
ни таъкидлаганди. Фаол обуна-
чиларимиз, Шароф Ниёзовнинг 
неваралари – Ниёз ва Шавкат 
Назар ўғиллари таҳририятга 
ўтган асрда Арис–Туркистон 
канали очилиши тантанасида 
тасвирга олинган нодир лавҳа-
ларни йўллашибди. Хусусан, 
Шароф Ниёзовнинг вилоят ва 

республика раҳбарлари билан 
бирга тантанада сўзга чиққани 
ҳақидаги маълумотлар мавжуд. 

Ш. Ниёзовнинг ўғли, тадбир-
кор Назар Шарапов ҳаётлигида 
гапириб берган тарихий во-
қеаларни баён этишни лозим 
топдик. Нуртас Ўнгдасинов 
Арис–Туркистон канали қури-
лиши лойиҳасини тайёрлагач, 
бундай кўламдор қурилиш фа-

қат СССР давлати раҳбари-
нинг рухсати билан амалга 
оширилишини идрок этиб, кўп 
ўйланади. Ниҳоят, шарафли 
вазифани СССР Халқ депутати 
Шароф Ниёзовга топширади. 
Депутат Ш. Ниёзов Сталин 
ҳузурига киргач, лойиҳа ҳуж-
жатларини унинг олдига қўйиб, 
илтимосини бурро баён этади. 

– Товариш Сталин, дайте 
нам воду. На поле иду, воды 
нету, в карман смотрю денег 
нету. Дайте нам воду. 

Табиатан тажанг ва жиддий 
ҳукмдор И. Сталин депутат 
Ш. Ниёзовнинг минглаб деҳ-
қон оилалари тақдирига оид 
муҳим масалани асл деҳқонга 
хос астойдил ва содда тилда 
маҳорат билан баён этаётган-
лигидан завқланиб, кулиб юбо-
ради. Лойиҳа билан диққат ила 
танишгач: 

– Если вода будет, то хлопок 
будет в Туркестане, товарищ 
депутат Ниязов?, – деб сўрай-
ди.

– Хлопок будет, товарищ 
Сталин, – деб жавоб беради 
Ш. Ниёзов.

И. Сталин ҳужжатга имзо 
чекиб, рухсат бергач, “Вода 
будет” деган тарихий жумлани 
айтади. 

Ҳукмдор И. Сталин ҳузу-
ридан ҳаяжон ва қувонч ила 
чиққан Ш. Ниёзов ҳамроҳи 
Н. Ўнгдасиновнинг “Нима бўл-

ди” деган саволига, “Вода бу-
дет” деб жавоб берганлиги 
шонли тарих. 

Хулоса тарзида таъкидлай-
диганимиз – Нуртас Ўнгдасинов 
билан Шароф Ниёзов бирга-
ликда асрларга татигулик тари-
хий ишни амалга оширдилар. 
Вилоят маслаҳатининг собиқ 
депутати Умбет Жусипбаев 
Арис–Туркистон канали ви-
лоятимиздаги бир неча туман 
далаларини обиҳаёт билан 
таъмин этаётганлиги сабабли, 
бугунги кунда (собиқ Туркис-
тон) ҳозирги Саврон тумани 
қишлоқларига ушбу каналдан 
келаётган сув миқдори камайиб 
кетганлигини айтиб, масалани 
ҳал қилиш зарурлигини таъкид-
лайди.

 
Ш. МАДАЛИЕВ.

Тасвирларда: Ш. Ниёзов ка-
налнинг очилиш маросимида; 
депутат Ш. Ниёзов И. Сталин 
ҳузурида. 

2025 йилда ҳам Қозоғистонда ишлайдиган 
аёлларга пуллик ҳомиладорлик ва туғуруқ 
таътили шунингдек, ижтимоий нафақалар бе-
рилади, уларнинг миқдори сўнгги 12 ой ичидаги 
ўртача ойлик даромадга боғлиқ. Аёл ишлайди-
ми, йўқми, барча оналар бола туғилганда бир 
марталик нафақа олиш ҳуқуқига эга: биринчи, 
иккинчи ва учинчи бола учун 149,416 тенге, тўр-
тинчи ва кейинги болалар учун 247,716 тенге.

Бола парвариши учун 1,5 йилгача бўлган ой-
лик нафақа тўланади, унинг миқдори боланинг 
оиладаги нечанчи фарзанд эканлигига қараб, 
22,648 тенгедан 34,995 тенгегача ўзгаради. 

Ишлайдиган оналар ҳомиладорликнинг сўнг-
ги ҳафталарида пуллик таътил олиш ҳуқуқига 
эга. Бола туғилгандан кейин улар ҳақ тўлана-
диган таътилга чиқадилар. Давлат бюджетидан 
бериладиган бир марталик нафақадан ташқари, 
ишлайдиган оналарга ижтимоий тўловлар бери-
лади. Бу ҚР Ижтимоий Кодексининг 9-моддаси, 
77-моддаси, ҚР Меҳнат Кодексининг 99-модда-
ларида кўрсатилган. 

Умуман, Қозоғистонда ишлайдиган аёллар 
қуйидаги имтиёз ва тўловларни олиш ҳуқу-
қига эга:

� Даромадни йўқотиш (бола туғилишдан ол-
дин) туфайли ҳомиладорлик ва туғиш учун бир 
марталик ижтимоий суғурта тўлови.

� Бола туғилиши муносабати билан давлат 
томонидан бериладиган бир марталик нафақа 
(туғилгандан кейин).

� Бир ярим ёшга тўлгунича болани парвариш 
қилиш учун ойлик ижтимоий тўлов.

� Оила даромади юқоридаги ижтимоий на-
фақаларга таъсир қилмайди. Туғуруқ таътили 
аёлларга бола туғилиши ва парвариши сабабли 

берилади. Шунинг учун ишлаган аёл таътил 
пайтида иш жойини йўқотиб қўйишдан қўрқмас-
лиги керак. Иш жойи ходима ишга келган пайтга-
ча сақланиб қолади. 

Энди, боланинг 1,5 ёшигача бериладиган 
нафақасига келсак, ҚР Ижтимоий кодексининг 
81-моддасига биноан, ҚРда доимий истиқомат 
қилувчи ҚР фуқароларига республика бюджети-
дан бир ярим йилгача болаларни парвариш қи-
лиш учун алоҳида нафақа берилади. Шу билан 
бирга, мажбурий ижтимоий суғурта тизимига аъ-
зо бўлмаган шахслар ушбу имтиёзга эга бўлиш-
лари мумкин. Шу муносабат билан, бола парва-
риши бўйича нафақа олувчининг ишга барвақт 
чиқиши ойлик нафақанинг тўхтатилишига сабаб 
бўлмайди. Фақат она 1,5 йил таътилда бўлмай, 
эртароқ ишга чиқмоқчи эканлиги ҳақида иш бе-
рувчига 1 ой олдин ариза бериши шарт (ҚР Меҳ-
нат Кодекси 100-моддаси, 4-бандига мувофиқ). 

Эмизикли она сифатида унга ярим кун иш-
лаб, лекин тўлиқ иш ҳақи олиш ҳуқуқи ҳам бе-
рилади. Бундан ташқари, онага бола эмизиши 
учун алоҳида вақт ажратилади. 

Н. МАВЛОНОВА. 

Арис–Туркистон канали ишга туширилганига 65 йил 

ЎРТОҚ СТАЛИН, 
БИЗГА 

СУВ БЕРИНГ...
ЁКИ СССР ХАЛҚ ДЕПУТАТИ 

ШАРОФ НИЁЗОВНИНГ МИНТАҚА
ТАРАҚҚИЁТИГА ҚЎШГАН УЛКАН ҲИССАСИ 

НАФАҚА БЕРИЛИШИ 
ТЎХТАБ ҚОЛМАЙДИМИ?
Кўп болали онаман. Мактабда ўқитувчи бўлиб ишлайман. 2024 йилдан буён туғуруқ бў-

йича таътилдаман. Агар шу кунларда ишга чиқадиган бўлсам, боламнинг 1,5 ёшгача бери-
ладиган нафақаси тўхтатилмайдими?

Дилдора ҒОФУРОВА, Қорабулоқ қишлоғи. 

ДЕПУТАТНИНГ ТАКЛИФИ 
Туркистонни ароқсиз шаҳарга айлантириш 

масаласи анчадан буён кун тартибида. Ви-
лоят оқсоқоллар кенгаши томонидан биринчи 
бўлиб кўтарилган масала яқинда Парламент 
Мажлисида ҳам кўтарилган эди. Депутат Ар-
дақ Назаров Туркистонни ичимликсиз шаҳар-
га айлантириш таклифини илгари сурди.

Депутатнинг ушбу ташаббусини қўллаб-қув-
ватловчилар ҳам, қарши чиққанлар ҳам бўлди.

Албатта, жамият бор экан, турли қарашлар 
бўлади. Ва алоҳида мақомга эга бўлган маъна-
вий пойтахт ҳалол шаҳар унвонига эга бўлиши 
мумкинми?

Туркистон вилоят тадбиркорлик палатаси 
берган маълумотларга кўра, шаҳарда 180га яқин 
ресторан фаолият юритмоқда.

131та кичик ва ўрта тадбиркорлик субъекти 
спиртли ичимликларни сотишга рухсат олган.

Шунингдек, шаҳарда 38та тўйхона мавжуд. 
Туркистондаги айрим тўйхоналарда ҳафтада ет-
ти кун тўй-тантана ўтказилади. Тўй эса спиртли 
ичимликсиз ўтмаслиги аниқ.

СПИРТЛИ ИЧИМЛИКЛАРГА 
ҚАРАМ БЎЛГАН ТУРКИСТОНЛИКЛАР 

СОНИ ИККИ БАРАВАР КЎПАЙДИ
2023 йилда Туркистон вилояти руҳий сало-

матлик марказида 1314 нафар аҳоли даволанган 
бўлса, 2024 йилда бу кўрсаткич 1403 нафарга 
етди. 2023 йилда Туркистон шаҳрида 19 нафар, 
2024 йилда эса 43 нафар туркистонлик рўйхатга 
олинган.

Ҳа, шаҳарда рўйхатга олинганлар сони ортиб 
бормоқда. Яъни, 2023 йилда 179 нафар киши 
бўлса, 2024 йилда уларнинг сони 213 нафарга 
етди.

Бу Туркистонда спиртли ичимликларга талаб 
юқори эканлигини кўрсатади.

Шунингдек, вилоятда ҳар йили 1000 нафарга 
яқин фуқаро маст ҳолда автомобиль бошқариб, 
ҳайдовчилик гувоҳномасидан маҳрум бўлади. 
2023 йилда бундайлар сони 969 нафар бўлса, 
ўтган йили 936 нафар бўлди. Суд қарори билан 
уларнинг ҳаммаси 7 йил давомида машина ҳай-
даш ҳуқуқидан маҳрум этилди.

Шаҳарни умуман алкоголсиз шаҳарга айлан-
тиришнинг қандай ижобий ва салбий томонлари 
бор? Бу борада зиёлилар, мутахассисларнинг 
фикр-мулоҳазаларини тингладик.

 – Биз бу ташаббусни 7 йилдан буён илгари 
сурмоқдамиз, – дейди вилоят оқсоқоллар кенга-
ши раиси Жарилқасин Азиретбергенов. – Туркис-
тон келажакда спиртли ичимликларсиз шаҳарга 
айланиши керак. 2018 ва 2022 йилларда Туркис-
тонни алкоголсиз шаҳарга айлантириш мақса-
дида вилоят аҳлига мурожаат қилиб, ташаббус 
билан чиқдик. Мурожаатимиз газета-
ларда чоп этилди. Парламентга 
ҳам ёздик. Биз шу йўналишда 
ишладик. Натижа аста-
секин кўрина бошлади. 
Ўтган йили вилоятда 
ароқдан воз кечган 
аҳоли манзиллари 
сони бир неча ба-
равар ортди. Ўша 
қишлоқларда тўй-
лар спиртли ичим-
ликларсиз ўтка-
зилмоқда. Туркис-
тондаги 3та су-
пермаркет ва 25та 
дўконда спиртли 
ичимликлар умуман 
сотилмайди. Саврон 
туманига қарашли 11 
қишлоқ алкоголсиз қиш-
лоқ мақомини олди. Ҳозир 
ҳам айрим дўкон эгалари 
ароқ сотмаслигини айтишяпти. 
Кўплаб тамаддихона ва тўйхоналар 
эса “ҳалол” бўлишга қарор қилган.

Яқин кунларда вилоят ва шаҳар ҳокимлари 
иштирокида оқсоқоллар кенгаши йиғилиши ўтка-
зилиши режалаштирилган. Туркистонни ичкилик-
сиз шаҳарга айлантириш масаласи ўша мажлис-
нинг кун тартибига қўйилади.

Туркистон бош имом-хатиби Талғат Сейда-
лиев эса оқсоқоллар ташаббусини имомлар ҳам 
қўллаб-қувватлашини айтди.

– Албатта, Туркистоннинг ароқсиз шаҳарга 
айланишини истаймиз. Жума хутбаларимизда бу 
ҳақда тез-тез гапирамиз. Ароқ ичиш, сотиш катта 
гуноҳ эканлигини турли мисоллар билан тушун-
тирамиз. Биз ёшларга нотўғри йўлдан бормас-
ликни маслаҳат берамиз. Ҳозир ҳам вилоятимиз-
даги кўплаб қишлоқлар ароқдан воз кечишяпти. 
Туркистоннинг ароқсиз шаҳарга айланиши қийин 
бўлмайди, деб ўйлайман. Ният тўғри бўлса етар-
ли, – дейди бош имом-хатиб.

 ТУРКИСТОНГА КЕЛАЁТГАН 
САЙЁҲЛАР ОҚИМИ КАМАЯДИМИ?
Хожа Аҳмад Яссавий номидаги Халқаро Қо-

зоқ-Турк университети “Менежмент ва туризм” 
кафедраси профессори, PhD доктори Динмуха-
мед Келесбаев “мусулмонман”, деб, бирёқлама 
туйғуларга берилмаслик керак, дейди.

– Бу кўплаб ижтимоий ва иқтисодий оқибат-
ларга олиб келади. Бугунги кунда жамиятда 
маънавий сайёҳлик соҳаси ривожланиб бормоқ-
да. Масалан, Туркиядаги Конияга, Европадаги 
Ватиканга, Ҳиндистондаги ҳайкалларга, Хи-
тойдаги ибодатхоналарга фақат ибодат қилиш 
учун эмас, сайёҳлар ўша юрт маънавияти билан 
танишиш учун борадилар. Ўша ҳайкаллар ва би-
ноларни, диний иншоотларни ва меъморчиликни 
томоша қилади. Бу ҳам сайёҳлик. Энг муҳими, бу 
маҳаллий аҳолининг иқтисодий аҳволига ижо-
бий таъсир кўрсатмоқда. Туркистонда ҳам худ-
ди шундай фикр бор. Туркистон қозоқ халқи ва 
туркий олам учун буюк маънавият марказидир. 
Ҳатто уни Иккинчи Макка деб атайдиганлар ҳам 
бор. Шу билан бирга, бу сайёҳлик шаҳри. Қозо-
ғистоннинг ички туризми ривожланмоқда. Шаҳар 
Марказий Осиё ва туркий оламнинг сайёҳлик 
маркази ҳисобланади, – дейди олим.

Унинг сўзларига кўра, бугунги кунда Туркистон 
сайёҳлик маркази сифатида жадал ривожлан-
моқда. Спиртли ичимликлар тақиқланса, шаҳар 
соф ёпиқ диний марказ каби бўлиб қолади. Бу 
сайёҳларни жалб қилишга жуда улкан тўсиқ бў-
лади.

– Бундан ташқари, бюджетнинг иқтисодий 
даромадини камайтиради. Бугунги кунга қадар 
Маккага фақат Ҳаж визалари бериларди. Бу 
Маккага ташриф буюрувчиларни чеклаб қўйди. 
Диний талаблар туфайли виза олиш қийин. Энди 
араб давлатлари буни тушуниб, сайёҳлик визани 
жорий қилишди. Яъни, энди сайёҳлик визаси би-
лан ҳам кичик ҳаж зиёратига бориш мумкин. Тур-
кистон шаҳрида яшовчи ва иқтисодчи сифатида 
мен спиртли ичимликларга чеклов жорий этишга 
ҳали эрта деб ўйлайман. Одамларнинг ментали-
тети, шаҳарнинг иқтисодий аҳволи, кичик ва ўрта 
тадбиркорлик соҳаси, ички ва ташқи туризм, уму-
ман, ҳамма нарсани ҳисобга олиш, ҳар томонла-
ма кўриб чиқиш керак, – дейди иқтисодчи-олим.

СПИРТЛИ ИЧИМЛИКЛАРНИ 
ХУФЁНА СОТАДИГАНЛАР 

КЎПАЯДИ, ДЕЙДИ ТАДБИРКОР
Туркистонлик тадбиркор Индира Қуатова бу 

инсоний нуқтаи назардан тўғри масала, деб ҳи-
соблайди. Бироқ, тадбиркорлик нуқтаи назари-
дан, танганинг иккинчи томони бор.

– Спиртли ичимликларни сотишга рухсат бе-
рилмаган бўлса-да, сотувчилар кўпайган. Чунки 
биз ишчиларга маош, солиқ тўлаймиз ва умумий 

харажатлар юқори. Даромадимиз-
нинг асосий қисми эса алкогол-

дан келади. Шунинг учун бу 
биринчи навбатда солиқ 

йиғишга салбий таъсир 
кўрсатади. Яширин 

иқтисодиёт ривож-
ланиб, уюшган жи-
ноятчиликка олиб 
келади. Умуман 
олганда, Конс-
титуцияда мам-
лакатда ҳамма 
т е н г  ҳ у қ у қ л и 
эканлиги қайд 
этилган. Шунинг 

учун ҳам бу инсон 
ва тадбиркорлар 

ҳуқуқларининг бу-
зилиши, дейишимиз 

мумкин. Шу боис тад-
биркорлар Туркистонни 

ароқсиз шаҳарга айланти-
ришга қарши, деб ўйлайман, 

– дейди Индира Қуатова.
Бугунги кунда Туркистон вилоятида 

спиртли ичимликсиз қишлоқлар сони ортиб 
бормоқда. Айни пайтда вилоятдаги 30га яқин 
қишлоқ спиртли ичимликлардан бутунлай воз 
кечган.

Масалан, биргина Сайрам туманида бундай 
қишлоқлар сони 10тага етади. Ширкин, Ўшақти, 
Қурлиқ, Таскешу, Асилариқ, Сариариқ, Тўған, 
Теспе, Хонқўрғон, Қутарис қишлоқлари шулар 
жумласидандир. Бу ерларда жойлашган дўкон-
ларда спиртли ичимликлар сотилмайди. Тўй ма-
росимлари ҳам ҳалол ўтказилади. Шу боис йил 
давомида бирорта ҳам жиноят қайд этилмаган. 

Маҳаллий оқсоқоллар, зиёлилар вакиллари 
янги ғояни илгари сурмоқда. Оқсоқолларнинг 
ташаббуси амалга ошса, Туркистон Қозоғистон-
даги дастлабки ароқсиз шаҳар бўлади.

 Inform.kz. маълумотлари асосида.

Ҳалол Туркистон 

– Раушан Бабажан қизи, шу кун-
ларда ёшларни китобхонликка чор-
лаш, уларнинг китоб мутолаасига 
қизиқишларини янада ошириш бора-
сида қандай ишлар амалга ошири-
ляпти?

– Шу кунларда кўп лойиҳалар асо-
сида ишлаяпмиз. Кутубхонамиз турли 
ёшдаги китобхонларга хизмат қилгани 
боис, боғча ёшдагиларга мослаб “Бу-
вимнинг эртаги” лойиҳаси доирасида 
кутубхонамиз ходималари миллий 
либосда боғча болаларига эртак ўқиб 
беради, уларнинг саволларига жавоб 
беради, улар билан биргаликда эртак-
нинг ғояларини муҳокама қилишади. 
Кутубхона ходимлари ижросида саҳна 
асарлари ижро этилади. Ҳар бир бо-
ла ўз фикрини билдириши жоиз, 
лойиҳамиз шунга йўналтирилган. 
Ўтган йилнинг охирида бизга яқин 
жойлашган 95-сонли болалар 
боғчасининг тарбияланувчилари 
ушбу лойиҳада иштирок этишди. 
Фурсатдан фойдаланиб, кутуб-
хонамизга оналар болаларини 
эрталаб олиб келиб, тушликка 
қадар қолдириб кетишлари мум-
кинлигини маълум қиламан. Бу 
вақт мобайнида улар билан суҳ-
батлашиб, китоблар олами билан 
таништириб борамиз. Табиийки, 
манзилимизга яқин жойлашган 
болалар боғчаларининг тарбия-
ланувчиларини ҳам ушбу тадбир-
да иштирок этишга чақирамиз. Ҳо-
зир иш билан банд ота-оналар болала-
рига эртак айтишни тамомила унутиш-
ган. Кўп ҳолларда оналар болаларига 
қўл телефонини тутқазиб қўйишади, 
уларни безовта қилмаса бўлди, меҳр 
беришга эса вақт йўқ. “Бутунжаҳон 
китоб куни” ҳамда “Муаллифлик ҳуқуқ-
лари куни”га бағишлаб, “Китоб. Олам. 
Билим” мавзуида “Адабий автобус” ло-
йиҳаси ишга туширилади. “T-Bus” МЧБ-
нинг шаҳар ичкарисидаги 74-рақамли 
йўналишдаги автобусда бир тадбир 
ўтказдик. Байрам руҳида ясатилган 
автобусда йўловчиларга республика 
“Бир эл – бир китоб” акцияси доираси-
да 100 йиллиги ЮНЕСКО миқёсида ни-
шонланаётган таниқли болалар адиби 
Бердибек Сўқпақбаевнинг асарлари ҳа-
қида маълумотлар берилди, муҳокама 
қилинди. Келгусида йўловчилар билан 
ўтказилаётган тадбирда саҳна асарла-
ридан парчалар ижро этилади. Уларда 

театр актёрлари ҳам иштирок этиша-
ди. Натижада, йўловчи ҳам манзилига 
етиб олади, ҳам севимли асарларининг 
қаҳрамонлари билан танишишади. Бир 
тадбирда “Менинг исмим Қўжа” асари-
дан парча томоша қилишган ҳамда му-
ҳокама қилишган эди. Бундан ташқари, 
йўловчиларга мавзу юзасидан савол-
лар берилиб, ғолибларга совға-салом-
лар тақдим этилади. Тадбирларимизда 
иштирок этган 350 нафар ғолибга 
совғалар топширилди. 19 июнь куни 
нишонланган “Шаҳар куни” тадбирида 
ҳам 27-рақамли йўналишдаги автобус-
да шундай тадбир ўтди. Оқинларимиз 
ижодидан намуналар ўқилди, Шамши 
қўшиқлари ижро этилди. Шаҳар тарихи, 
бугунига оид саволлар берилиб, вик-

торина ўйинлари ўтказилди. Ушбу тад-
бирда 520 нафар иштирокчига турли 
совға-саломлар тарқатилди. 

– Китобхонлар жамоасига тўхтал-
сангиз.

– 20 мингдан зиёд китобхонларимиз 
бор, уларнинг 30 фоизи доимий китоб-
хонлар. Ҳафта сайин келиб турадиган 
қадрдон дўстларимиз бор. Шу билан 
бирга, шу ерга яқин уйларда истиқомат 
қиладиган нафақа ёшидаги ҳамюртла-
римиз ҳам келиб, даврий нашрларни 
мутолаа қилишади. Улар ҳар куни 
кутубхонамизга келиб, турли газета-
ларнинг янги сонлари билан танишиб 
чиқишади. Уларга 30 нафар кутуб-
хоначи хизмат кўрсатмоқда. Мақсад 
– ёшларимизни телефондан олисла-
тиб, мутолаага қизиқтириш. Масалан, 
қанчалик тараққий этган бўлса ҳам, 
Хитойда кутубхоналар жуда кўп ва у 
мамлакатда ушбу муассасалар 24/7 кун 

тартибида ишлашади. Демак, ёшлар у 
мамлакатда кундуз-тун мутолаа билан 
банд. Дунёдаги ривожланган мамла-
катлар борки, улкан кутубхоналарида 
талабалар ўз устида изланишда ва би-
рон бир дақиқасини ҳам бефойда нар-
саларга сарфлашмайди. “Телевизор 
кўрадиганларни китоб ўқийдиганлар 
бошқаради”, деб бежиз айтилмаган. Бу-
ни ёшларимиз доим ёдда сақлашлари 

жоиз. Ёшлар электрон китоблар-
ни ўқишга одатланган. Таниқли 
асарни телефондаги нусхасини 
очинг-да, ёнингизга ўша китобни 
қўйинг. Китоб шаклида, сатрлар 
ичида муаллиф ҳам, асар қаҳ-
рамонлари ҳам сизга шивирлаб 
туришгандек бўлади, уларнинг 
ўша пайтдаги туйғуларини ҳис 
қиласиз. Сўз билан китобхон ўр-
тасида худди тўсиқ йўқдек, унга 
яқиндек ўзингизни ҳис қиласиз. 
Мутолаа бизни таассуротлар, 
туйғулар оламига йўллайди. 
Инсондаги туйғуни ўқиётган ки-
тоблари шакллантиради. Бундай 
ишда бегоналар эмас, биз, ота-
оналари ўрнак бўлишимиз зарур. 

– Ҳозирги ўсмирлар қандай китоб-
ларга кўпроқ қизиқади?

– Бир неча йил муқаддам руҳиятшу-
носларнинг китоблари, бизнес мураб-
бийларнинг китоблари омма орасида 
урф бўлди. “Иккинчи бўлма”, “Комил 
инсон”, “Бой бўлишнинг 10 сири“, “Му-
ваффақиятли инсонлардаги 10 асосий 
кўникмалар” қабилидаги китоблар зўр 
қизиқиб ўқилди. Аввалдан ният бошқа 
эди, китоб ўқишда шарт қўйилиб, мод-
диятга эътибор қаратилди. Кутубхона-
чи сифатида ҳозирги ёшларимизнинг 
бадиий адабиётларни қизиқиб ўқиёт-
ганлигидан мамнунман. Зеро, мумтоз 
китоб инсон онгини тарбиялайди, ақли-
ни, тафаккурини чархлайди, комиллик-
ка чорлайди. 

– Мазмунли суҳбатингиз учун та-
шаккур!

М. САЪДУЛЛАЕВА 
суҳбатлашди. 

Саврон тумани, Қорачиқ қишлоғида сўнгги икки йилда  
давлатимизнинг ёш авлод камолоти йўлидаги ғамхўрли-
ги, тадбиркорлар саъй-ҳаракати билан иккита муҳташам 
мактаб барпо этилиб, фойдаланишга топширилди. 

Таниқли тадбиркор Ҳабибулла Азимов барпо этган 900 
ўринли Яссавий номли заковат мактаби(директор Зоҳид 
Қурбонов)га қишлоқ ўзбек этномаданият бирлашмаси раи-
си, Туркистон вилоятининг ибратли фуқароси Мирзахон Ад-
ҳамов ҳамроҳлигида ташриф буюрдик. Ўқув биноси ёнидаги 
катта майдонда спорт мажмуаси ҳам барпо этилган. Зако-
ват мактаби директорининг ўқув ишлари бўйича ўринбосари 
Шаҳзод Жўраев ҳамда устоз Музаффар Мараимов билан 
мулоқотда бўлдик. 34 нафар муаллим фаолият юритаёт-
ган мактаб жамоаси ва синфларни “Жанубий Қозоғистон” 
газетаси обунасига жалб этиш, февраль ойида ўтадиган 
Алишер Навоий таваллудига тайёргарлик масалалари му-
ҳокама қилинди.

Ш. МАДАЛИЕВ.
Тасвирда: заковат мактабида.

Муаллиф суратга олган. 

Бугунги кунда жамиятдаги энг 
долзарб масалалардан бири – 
ўсмирларни китоб мутоааласига 
қизиқтиришдир. Асрлар давоми-
да барча маърифатпарварлар 
ёшларни китобхонликка чорлаб 
келганлар, жумладан, Абдураҳ-
мон Жомий ҳам ўзининг машҳур 
мисраларида таъкидлайди:

Жаҳонда китобдан 
                             яхшироқ ёр йўқ,
Жонингга роҳат бор ва 
                            ҳеч озор йўқ.
Бу мисралар бугунги кунда яна-

да долзарб. Жомий илм ва билим-
нинг негизи китоб ўқишда экан-
лигини умрининг охиригача айтиб 
ўтади. 

Афсуски, бугунги кунда ўсмир-
лар вақтларини асосан ижтимоий 
тармоқларда ўтказмоқдалар. Фақат 
билим ва илм-фангина ёшларнинг 
дунёқарашларини кенгайтира ола-
ди. Жомий асарларидаги инсонпар-
варлик ғоялари бугунги кунда ҳам 
аҳамиятини йўқотгани йўқ. Унинг 
юқоридаги мисраларида ўсмир-
лар тарбиясида китоб мутолааси 

азалдан юксак аҳамият касб этиши 
айтилган. 

Хондамирнинг таъкидлашича, 
Жомий хонадонида ўтказилган 
китобхонлик кечаларида турли ки-
тоблар мутолаа қилинган. Алишер 
Навоий Жомий ҳузурида тасаввуф, 
дин ва илму фанга оид қатор ки-
тобларни мутолаа қилган, унинг 
китобхонлик кечаларида иштирок 
этиб, ўқилган мўътабар китобларни 
тинглаган Алишер Навоийни етук-
ликка йўллаган манба ҳам айнан 
китобхонлик кечаларида у мутолаа 
қилган китоб ва рисолалар эди.

Улуғлар айтадилар: “Уйинг ҳаша-
матлидир. Ичида қиммат матоҳлар 
тўладир. Агар уйингда ақал ли, бит-
та китоб бўлмаса, у уй вайронадир. 
Уйинг кичкинагина кулба бўлса ҳам, 
жавонингда тўла китоб бўлса, бил-
гил-ки, у уй кошонадан аълодир”.

Азиз ёшлар! Биз ҳам китоб му-
толаасида улуғ аждодларимизга 
издош бўлайлик!

Шуҳрат КУЧАРОВ,
А. Жомий номли 

мактаб ўқитувчиси.
Жетисай тумани.

Ўринбосар Тойжонов кўп йил-
лик фаол обуначиларимиздан 
бири. Темир йўл соҳасида сама-
рали меҳнат қилиб, фахрий ҳор-
диққа чиққан меҳнат фахрийси 
хонадонида тор, рубоб, доира 
каби ўзбек мусиқий асбоблари 
наволари доимо янграб туради. 

Ўринбосар Ҳайдар ўғли темир 
йўлда бирга хизмат қилган собиқ 
ҳамкасби Эркин Зиёш ўғли билан 
неваралари даврасида куй ва 
қўшиқлар ижро этиб, ёш авлодга 
маънавият, маданиятга меҳр уй-
ғотишдек тарбияли жиҳатлари 
билан ибратдир.   

 2025 йил арафасида вилоят 
марказида барпо этилган «Дўст-
лик уйи»да ўтган анжуманда Ў. 

Тойжонов эл бирлигини мустаҳ-
камлашга муносиб ҳисса қўшган 
маданиятимиз жонкуяри сифатида 
вилоят ўзбек этномаданият бир-
лашмаси ташаккурномаси билан 
тақдирланди. 

«Жанубий Қозоғистон» газета-
сининг доимий муштарийси, ўзбек 
санъатига ихлосини эътиқод ила 
намойиш этаётган Ўринбосар Ҳай-
дар ўғлига сиҳат-саломатлик, бар-
дамлик ва омад тилаймиз. 

Р. МАДАЛИЕВ.

 Обуначиларимиз орасида

Элим деганни 
юр т ардоқлайди

– Сиз ва бошқа кўплаб ижодкорлар учун 
“Чашма” ижодий уюшмаси қандай аҳа-
миятга эга?

– Ўтган асрнинг 80-йиллари охирида таш-
кил топган “Чашма” ижодий уюшмаси мен 
учун, шунингдек, бошқа ижодкорлар учун 
улкан аҳамиятга эга. Камина уюшмада узоқ 
йиллар котибалик қилдим. Асосий вазифам – 
йиғилиш қарорларини ёзиш эди. Ижодкорлар-
нинг шеърлари таҳлилини батафсил ёритиш 
учун уюшма йиғилишларининг ҳеч бирини 
қолдирмаганман. Афсуски, ҳозир ёзганларим-
нинг ҳеч кимга кераги йўқ...

Ўша даврда қозоғистонлик ва ўзбекистон-

лик кўплаб етук ижодкорлар билан танишдик, 
танловларда иштирок этдик. Баҳодир Со-
битнинг Турбат қишлоғида ўтган юбилейида 
Абдулхай Каримов, Тулкибош туманидаги 
учрашувда Сирожиддин Саййид, Қорабулоқ 
қишлоғидаги тўйда Исраил Сапарбай каби 
санъат ва адабиёт дарғалари билан таниш-
дим, ҳамсуҳбат бўлдим, шу тариқа таржимага 
қадам қўйдим. Энг муҳими, “Чашма”нинг ҳар 
бир тадбири файзли ва мазмунли ўтарди. 

– Маълумки, ижодкор сифатида тани-
лиш учун оиладаги шароит муҳим. Бу ҳақи-
да нима дейсиз?

– Турмуш ўртоғим, раҳматли Ҳасанбой ака 

билан 1972 йили оила қурдим. Оилада икки 
ўғил, икки қизни вояга етказдик. Ҳозир ўн тўрт 
невара, тўрт эварам бор. У хушчақчақ, одамо-
хун, меҳрибон, меҳнаткаш инсон эди. Баъзан 
уюшмадаги айрим тадбирларга бирга борар-
дик. “Шеър ёзишни қўй, уюшмага борма”, деб 
ҳеч қачон айтмаган. Биргаликда дам олиш 
ва саёҳатларда бўлардик. Алмати, Астана, 
Москва шаҳарларига, Литва ва Украинага 
унинг ҳарбийдаги хизматдош дўстлари билан 
учрашувларга ҳам борганман. Шу ўринда 
қайнота ва қайнонамни ҳурмат билан эсга ол-
моқчиман. Уларнинг эътиборида бўлдим, хиз-
матини қилишга, дуоларини олишга улгурдим. 

– Шеър, умуман шеърият сиз учун нима?
– Шеър – кўнгил мулки, қалб оҳанги, кай-

фият меваси. Шеърият эса кўнгил мулкининг 
тахти. Барчамизга маълум, ижодга эндигина 
қадам қўйганлар севги ва муҳаббат ҳақида 
шеър битадилар, лекин ҳамма ҳам ижодкор 
даражасига кўтарилмайди. Ижодкорликни 
зиммасига олганлар эса вақт ўтиб, фалсафа-
га ўтади, файласуфга айланади. Ватандан 
олисдагилар фироқ ҳақида, айримлар ҳиж-
рон, ноҳақлик ҳақида ёзишади. 

Ижод – менинг энг яқин дўстим, сирдо-
шим, овунчоғим. Ҳозирча қалам қўлимда, ўз 
эътиқодимда мустаҳкамман. Асосий мавзуим 
– адолат, ҳалоллик, меҳр-оқибат, дўстларга 
садоқат, сабр-қаноат. Хиёнат ва ёлғонни ке-
чирмайман.

– Суҳбат учун ташаккур!

Суҳбатдош “Чашма” ижодий 
уюшмасининг раиси 

Комилжон СОЛИБЕКОВ.

Ижодкор ва замонОбуначиларимиз орасида 

ßññàâèé íîìëè 

Улуғ Жомийнинг китоб 
мутолаасига даъвати

Ўқимишли, китобхон миллат бўлишга интилишимиз қай даражада қўл-
лаб-қувватланяпти, ёшларга зиёли авлод вакиллари томонидан қандай 
амалий ёрдам кўрсатиляпти? Интернетнинг тараққиёти туфайли китоб-
хон ёшларимиз сафи бузилмаяптими, умуман, бугунги кун китобхони 
қиёфаси қандай қабилидаги саволлар билан Шимкент шаҳар ўсмирлар 
кутубхонасининг директори Раушан Бабажановага мурожаат қилдик.

ÊÈÒÎÁ –- 
ÊÎÌÈËËÈÊÊÀ ×ÎÐËÀÐ

Бизнинг маълумот: фахрий устоз, таниқли шоира 
Умриой Каримова 1952 йили 1 февралда Сайрам тума-
нининг Манкент қишлоғида таваллуд топган. У ўрта 
маълумотни “1 Май” ва Ленин номли ўрта мактаблар-
да, олий маълумотни Тошкент шаҳридаги В. Решетов 
номли рус тили ва адабиёти институтида олган. 
Меҳнат фаолиятини Н. Крупская номли мактабда 
бошлаб, “1 Май” мактабида давом эттирди. 2010 йил-
дан нафақада.

К ўнгил мулкининг тахти

У. Каримова серқирра ижодкор сифатида танилган. Унинг “Дарз кетган умид”, 
“Олисдаги армоним”, “Субҳидам садоси”, “Мөлдір тамшылар”, “Матонат” каби нас-
рий ва назмий китоблари нашр қилинган. Шунингдек, “Қанот қоқди”, “Чашма мавж-
лари”, “Чашма чамани”, “Чашма гулдастаси”, “Чашма инжулари”, “Бута-4”, “Қарағай”, 
“Турон тароналари” каби тўпламларда ижод намуналари эълон қилинган.

Таржимон сифатида қирғиз, қозоқ, рус шоир ҳамда адибларининг кўплаб асарла-
рини таржима қилган, айримлари Ўзбекистонда нашр этилган “Туркий адабиёт дур-
доналари” 100 жилдлигига киритилган. Ёзувчининг самарали меҳнати муносиб ба-
ҳоланиб, унга “Сайрам туманининг фахрий фуқароси” унвони берилган, шунингдек, 
“Ижодкор” адабий бирлашмасининг “Арғумоқ” мукофоти, кўплаб медаль ва ёрлиқ-
лар билан тақдирланган. Ижодкор 2023 йилда ўтган “Ғумар Қараш ва Алишер Навоий 
ижодидаги маънавий яқинлик” мавзуидаги халқаро танлов ғолибаси.

Қуйида фахрий муаллима, таниқли ижодкор билан суҳбатимизни эълон қилмоқда-
миз.


